
Тілім менің – елдігімнің тұғыры 
  Қазақстан халқының тілдері күніне орай С.Сейфуллин атындағы Қазақ агротехникалық университетінде «Тілім менің – елдігімнің тұғыры» атты мерекелік шара өтті.
   Аталмыш шараға «Қазақ газеттері» ЖШС-нің бас директоры – Редакторлар кеңесінің төрағасы Жұмабек Кенжалин, Астана қаласындағы тілдерді дамыту басқармасының бас​тығы Ербол Тілешов, жазушы, «Қазақ газеттері» ЖШС-нің Астанадағы ресми өкілі Толымбек Әбдірайым, ақын, журналист Ғабдул-Ғазиз Есен​баев, танымал журналист – ақын Бақытжан Тобаяқов және т.б. қаламгерлер, ұлт жанашырлары қатысты.

   Шара барысында сөз алған Астана қаласының тілдерді дамыту басқармасының бастығы Ербол Тілешов елордадағы мемлекеттік тілдің қолданылу аясы туралы айта келіп, әр қазақ өз ұлтының патрио​ты болуы керек деп жастарды отансүйгіштік пен ұлтжандылыққа үндеді.

  Ал, «Қазақ газеттері» ЖШС-нің бас директоры Жұмабек Кенжалин «Қазақ тілді баспасөз арқылы ұлт қалыптасады, сондықтан жастар газет-журналды жанына серік ету арқылы жан азығын табады», дей келе «Қазақ газеттері» серіктестігінің жұмыс барысы туралы айтып өтті.

   Студенттер тарапынан қойыл​ған сұрақтар барысында мем​лекеттік тілді қолдау, «Тіл туралы» заңға орай ұсыныстар мен тілектер, талантты жастардың баспасөзде жариялануы туралы сөз болды.

  Кеш студенттер үшін ой салған, ойландырған және есте қалар тағылымды жиын болды.

